
Ho vhuya ha vha na tshiṅwe tshiṋoni tshi 
no pfi ṱhongola.

 Ṱhongola ndi tshiṋoni tshiṱuku tshi re na 
mabesu a muvhala wa girei tshino dzula 

ḓakani ḽi mangadzaho.

Nga matsheloni maṅwe na maṅwe ṱhongola yo 
vha tshi tshi vuwa na dziṅwe ṱhongola dza ya 
u ṱoḓa zwiḽiwa.



Dzo vha zwi tshi khou ṱoḓa dzi mbeu, zwimela na zwivhungu 
zwiṱuku uri zwi kone uḽa.
Ho vha hu sa tou ḽiwa vho zwithu mangadzaho, u fana na 
sekwa, ḽine ḽa gavha khovhe nga gulokulo ḽaḽo ḽi lapfu, uri 
thumbu yaḽo khulu i kone u fura.  Ṱhongola i na mukulo 
muṱuku,  na zwiḽiwa zwayo ndi zwiṱukusa. 

Ho vha hu sina muthu ane anga ḓi dina nga u takalela 
tshivhumbeo tshayo.

Na luimbo lwayo lufhasi, a luna phosho.
Ahu zwine zwa mangadza nga lwo. A lu fani na lwa Ḽihaha 
ḽine ḽa mangadza na zwipuka zwihulwane.
U fhidzelela ha ṱhongola ndi hu ṱuku-ṱuku.

Ho vha hu sina muthu ane a ḓi dina nga u thetshelesa musi i 
tshi khou imba.



Ḽiṅwe ḓuvha dzi ṱhongola  dzo vha dzi tshi khou fhufha 
dzo ḓi takalela musi dzi tshi vhona goni!
Goni ḽa  thoma u dzigidimedza, dza shavha dza ya u 
dzumbama.
Iḽa  ṱhongola ya dzumbama kha muri. Goni ḽa lingedza u 
swikelela.

Zwo thusaho ndi uri goni ḽo vha ḽo hulesa ḽi tshi 
khou balelwa u dzhena kha muri, ḽa vhuya ḽa neta.
Ṱhongola ya sala i tshi khou tetemela, ‘tshiṋoni 
hetshi tshi na luvhilo,’ ndi ṱhongola i tshi khou 
humbula.
Ndi tama ndi tshi nga vha na maanḓa mangafhaḽa. 
Fhedzi, nṋe ndi tshiṋoni tshine tshi si vhe na 
maanḓa, zwine zwa amba uri goni ḽi nga nyita 
zwiḽiwa zwaḽo zwa masiari!

Nga murahu, musi dzi ḽa ṱhongola  dzi si tsha vha 
kha khombo, dza fhufha dzoṱhe dza ya hayani.



Ṱhongola yo vha i tshe yo dinalea, ya mbo ḓi bvela nnḓa uri i 
wane muya wavhuḓi.
Yo vha i songo takala na luthihi, i tshi khou humbula uri zwi 
vhavha hani uvha ṱhongola, tshithu tshiṱuku-ṱuku.
Zwo i khakhisa nga maanḓa, i si tsha sedza na hune ya khou 
ya hone.
Henezwo i nḓilani ya mbo ḓi tangana na tshiṅwe tshithu tshitete.
“Ee, ndi mini zwino?” i tshi khou ambela nnṱha.

Musi i tshi sedza 
nnṱha, a yo ngo 
kholwa zwe ya vha 
vhona zwone.
Ho vha hu tshiṅwe 
tshivhumbiwa tshine 
tsha mangadza nga 
maanḓa tshine yo vha 
i sathu vhuya ya tshi 
vhona!

Ho vha hu 
muhulwane vho 
gwitha, tshiṋoni 
tshine tsha vha na 
madambi tshine 
mithenga yatsho ya 
kona u ni itela zwine 
na tama.



“Ndi khou tou humbela, Gwitha, ndi khou humbela muthenga 
waṋu muthihi” hu khou luvheledza ṱhongola .
“Ndi ngani ni tshi khou ṱoḓa muthenga wanga?”
ano khou vhudzisa ndi Gwitha.
 Ṱhongola ya ṱalutshedza Gwitha uri yo ṱoḓou ḽiwa 
nga goni. Ya ḽivhudza uri uvha ṱhongola  
asi zwithu zwavhuḓi na luthihi.

Gwitha ḽa pfela  ṱhongola vhuṱungu ḽa 
mbo ḓi ifha muthenga waḽo muthihi.

“Nga hoyu muthenga ni nga kona u 
ita zwithu zwiṱanu zwine na zwifuna. 
Ni u shumise nga vhuṱali,” ano ralo 
ndi Gwitha

“Ngoho ndo livhuwesa!” ndi ṱhongola i 
tshi khou tou vhidzelela, ya mbo ḓi 
humela hayani sa tshiṋoni tsho 
takalesaho vhukuma.



Musi i tshi swika hayani ya 
thoma u ḓi vhudzisa uri i nga 
thoma nga mini kha zwithu 
zwine ya zwifuna.

Tshiṋoni tsha u naka 
tsha muvhala wa 

pinki tshine tsha tou 
fana na flamingo, ya 
mbo ḓi dzhia tsheo.

“Nga mbilu yanga yoṱhe ndi tama 
vha pinki sa flamingo” sa madambi.

Ṱhongola ya mbo shanduka muvhala ya vha pinki. Ya ḓihudza nga 
muvhala wayo nahone itshiri i sumbedza khonani dzayo lini. 

Nga matsheloni ṱhongola ya thoma 
u mona mona i tshi khou ṱongisa 
mithenga.
Dzi ṅwe ṱhongola dzo vha dzo 
mangala.

Naho vho vha vha sa khou ṱoḓa, 
vha fhedza vho ṱuwa na ṱhongola 
uya u ṱoḓa zwiḽiwa.

Ṱhongola yo vha 
yo takala nga maanḓa 
ngauri muthu muṅwe 
na muṅwe o vha i 
lavhelesa.



Musi zwiṋoni zwi tshi khou ṱoḓa zwiḽiwa ,goni  ḽa dovha 
ḽa  bvelela.
Ṱhongola dza phaḓalala dzi tshi khou ṱoḓa fhethu hure 
tsini hune dza nga dzumbama hone.

Iyi ṱhongola ya muvhala wa pinki ya vhonala uri yo 
dzumbama gai.
Nga luvhilo goni ḽa dzhena ḽi tshi khou vunḓekanya zwoṱhe. 
Ho vha ho tou sala zwiṱuku uri  ḽi fare ṱhongola nthihi.

Dziṅwe dza i kwaṱela, dzari dzi nga si tsha tshimbila 
na yo ngauri yo ṱoḓa u dzi vhulaisa.



Vhukati- kati ha ḓaka ṱhongola ya ṱangana na dzi 
phikhokho dzo nakaho nga maanḓa.
Ya dzi lavhelesa i tshi khou tama, ya kona u dzhia tsheo 
ya uri hezwi ndi zwone zwithu zwine ya khou zwi ṱoḓa, 
mitshila ya mavhala-vhala na thumbu ya vhuḓi. Ha vha 
zwine ya zwi wana. 

Lwa u tou thoma vhutshiloni hayo, 
muṅwe na muṅwe ovha atshi vho i 
vhona ṱhongola .
Muṅwe na muṅwe ovha atshi i 
sedza a tama mithenga ya yo.
Ya pfa yo naka nga maanḓa nga 
mithenga yayo ya vhuḓi, ya 
tshimbila nga u ḓi hudza.

A zwo ngo vhuya zwa dzhia na 
tshifhinga musi ṱhongola i tshi 
vho thoma u lemeliwa nga u 
tshimbila yo hwala mutshila 
mulapfu-lapfu.



Asi thaidzo, i khou humbula musi i tshi khou fhira dzimphwe.
    “Nga mbilu yanga yoṱhe. Ndi a tama u vha ndi na   
     milenzhe yo khwaṱhaho na maphapha ano nga a  
        mphwe” ya ralo.
     Ṱhongola ya mbo ḓi vha na milenzhe milapfu yo   
      khwaṱhaho na maphapha ano nga a mphwe.

Muṅwe na muṅwe a zwi 
vhona, na dzi flamingo dza 
thoma u tama milenzhe ya yo.

Ṱhongola ya thoma uvha na nḓala. 
Zwi dzhia maanḓa manzhi u hwala 
heiḽa milenzhe milapfu na maphapha.

Mbeu, zwimela na zwikhokhonono 
zwiṱuku zwo vha zwi sa tsha i furisa, 
fhedzi ku gulokulo kwa yo ku sa nga 
si kone uḽa zwiḽiwa zwihulwane.



Musi i tshi khou 
tshimbila ya fhira 
masekwa, ya humbula:
“Eeee hezwi ndi zwone 
zwine nda khou zwi ṱoḓa!” 
ya ralo.
Nga mbilu yayo yoṱhe, 
yo vha i tshi khou ṱoḓa 
uvha na mukulo 
muhulwane na 
thumbu ine ya nga 
kona u panga zwiḽiwa 
zwinzhi, u fana na 
sekwa.

Zwino, ya mbo ḓi vha na 
mulomo muhulwane, 
mukulo muhulwane na 
thumbu khulwane.

Ya mbo ḓi tuwa ya ya 
dzivhani uri i yo ṱoḓa 
khovhe.



“Haa-haa-haa-haa-haa,” hu khou imba mahaha a tshi khou fhira
eeee ndi kale ndi tshi tama u imba ngauraḽa, i tshi khou humbula 
ṱhongola.
U fhira zwithu zwoṱhe zwe ya vha i tshi tama, yo vha i tshi tama u 
huwelela ha mahaha.
Nga madambi ṱhongola ya vho kona u imba u fana na mahaha.

Ya mbo ḓi ṱuwa ya ya maḓini. Ya ḓi vhona kha maḓi uri yo 
tou itisa hani
“Haa-haa-haa-haa-haa,” ya vhidzelela, ya ḓi tshuwisa.

Yo vha i tshi khou ita phosho 
nga nḓila ine khovhe dzoṱhe dzo 
mbo ḓi shavha, zwa ita uri i 
songo fara tshithu.



I tshi ya hayani yo vha ina 
nḓala, yo neta, ya dovha ya 
vha na vhuludu.
Hezwi dziṅwe ṱhongola dzi 
tshi khou fhira tsini nayo, 
ya zwi vhona uri dzo takala 
hani dzi tshi khou fhufha 
dzoṱhe.
“Vhonani sambi ḽo naka 
hani! Na nyimbo dzine dza 
khou imba dzo naka.

Henefho ya thoma u zwihumbula uri yo ita vhukhakhi 
vhuhulu nga maanḓa.
“Nga mbilu yanga yoṱhe ndi a tama uvha ṱhongola hafhu,” Ya ralo.

Ya to mangala musi hu sina tshithu tsho iteaho. Hai! Ya humbula 
uri yo shumisa mashudu ayo maṱanu oṱhe!
I khou tea u wana Gwitha.

Dzina mashudu ngau vha na 
vhangane vhane dza fhufha 
navho, dza dovha dza vha na 
zwiḽiwa zwine dza ḽa zwone.”



Nga murahu ha tshifhinga ya Ḽiwana.
“Ndi khou tou humbela Gwitha, ndi khou humbela u itwa ṱhongola 
hafhu,” ṱhongola yo vha i tshi khou luvheledza.
“Mulandu ni tshi khou ṱoḓa u humela?” hu vhudzisa Gwitha.
“Nga mbilu yanga yoṱhe ndi khou ṱoḓa u dovha hafhu nda vha nṋe!” 
ya ralo ṱhongola.

“Ee no a wana maipfi a madambi,” ano ralo ndi gwitha. 
“No zwi vhona uri no naka na dovha na khethea.”
Nga hayo maipfi a madambi, ṱhongola ya mbo ḓi humela uvha 
ṱhongola hafhu.

Ya humela kha dziṅwe ṱhongola  yo takala nga maanḓa, i tshi khou 
tambisa maphapha ayo maṱuku na u ṱoda zwiḽiwa na dziṅwe
ṱhongola.

MAGUMO


